
INTERNACIONAL

Costa Rica e Nicaragua: retos e ameazas para a
cooperacion

Description

Desde xullo de 2016, autoridades e representantes de ambolos Estados centroamericanos comezaron a reunirse de forma
periddica para tentar impulsar novamente unha axenda comun en materia de seguridade e combate contra o crime
organizado e o narcotréafico na rexion. A situacion xeoestratéxica compartida, que reviste especial atractivo e relevancia
para as rutas do trafico ilicito e dos fluxos migratorios internacionais cara os EUA, configura uns retos e ameazas comins
que requiren esforzos conxuntos, no canto de evitar emular a situacion de inseguridade que atinxe ao Tridngulo Norte
Centroamericano (TNC).

Desde xullo de 2016, autoridades e representantes de ambolos Estados centroamericanos comezaron a reunirse de forma
periddica para tentar impulsar novamente unha axenda comun en materia de seguridade e combate contra o crime
organizado e o narcotrafico na rexion. A situacion xeoestratéxica compartida, que reviste especial atractivo e relevancia
para as rutas do tréfico ilicito e dos fluxos migratorios internacionais cara os EUA, configura uns retos e ameazas comins
que requiren esforzos conxuntos, no canto de evitar emular a situacion de inseguridade que atinxe ao Triangulo Norte
Centroamericano (TNC).

Tradicionalmente afastados do clima de violencia e debilidade institucional dos seus vecifios do Norte, as estratexias de
seguridade destes Estados caracterizaronse, con demasiada frecuencia, pola predominancia de enfoques unilaterais,
centrados nos respectivos fenémenos locais. O problema reside en que os principais retos de seguridade que concibe o
istmo centroamericano -na sia totalidade- ven definido por unha problematica transnacional, polo que a falta de
cooperacion e desenvolvemento de estratexias multilaterais non fai senon entorpecer os esforzos de cada un dos Estados
implicados.

As continuas flutuacions nas dindmicas do crime organizado e a constante reformulacion das suas estratexias, sempre un
paso por diante das respostas estatais, terminaron por ameazar a ddas areas relativamente menos aflixidas — ata o de
agora- pola inxerencia do narcotréfico e do crime organizado. O fenébmeno empeza a ser tanxible principalmente en
determinadas zonas da costa caribefia, influenciadas pola paulatina preponderancia das rutas maritimas da cocaina
provinte de Sudamérica.

O fortalecemento de grupos locais e 0 aumento da sUa actividade méstrase ligado & cada vez mais notoria presenza de
organizaciéns mexicanas e colombianas, escenario que certamente fixo saltar as alarmas nos gobernos presididos por
Daniel Ortega e Guillermo Solis. Se ben é certo que as relaciéns entre ambos Estados non tefien sido fluidas(1),
configurando de forma intermitente periodos de tensién e distension, a percepcion compartida dunha probleméatica en auxe
parece reforzar os lazos diplomaticos, favorecendo unha cooperacion certamente necesaria no canto de evitar a eclosion
dun fenédmeno funesto para o ambito socioecondmico de ambolos estados.

Reorientacién transnacional e impulso rexional

Dende o ultimo lustro, comezan a apreciarse cambios significativos no tradicional rol que ocupaban estes paises dentro
das rutas do narcotréfico, limitados a ser meras zonas de transito. En Costa Rica, a sUa situacion mudou ata establecerse
coma “unha importante base operativa do narcotrafico, cunha crecente infiltracion dos carteis transnacionais”(2). A
presenza, e mesmo residencia dalgins capos pertencentes a grupos mexicanos e colombianos, resulta altamente probada
polas autoridades estatais, levandose a cabo multiples operaciéns policiais no canto de evitar dita consolidacion.

En Nicaragua, a paulatina presenza de membros de organizacions mexicanas de primeiro nivel (Cértel de Sinaloa) nas
zonas fronteirizas con Costa Rica, supon unha auténtica inquietude para as forzas de seguridade nicaraguana.

O citado cambio explicase, entre outros factores, pola maior presion e control militar exercido nas zonas maritimas do
Norte, especialmente en augas de Honduras que, dende 2012, son custodiadas por un corpo conxunto encabezado pola
Marifia norteamericana, dentro do denominado Plan Martillo. Esta situacién contribuiu a unha reorientacion parcial das
citadas rutas cara as costas pacificas e caribefias costarricenses e nicaraguanas, cun relevante punto de enlace situado no
arquipélago de San Andrés, Providencia e Santa Catalina (pertencente a Colombia).

Paralelamente, e ao albor do impulso outorgado polas organizacions transnacionais, estase a producir un relativo
fortalecemento de grupos autdctonos, que actian en areas costeiras como a provincia de Limén (Costa Rica) e Bluefields
(Nicaragua), principalmente como enlaces. Do mesmo xeito, comeza a observarse certa reorientacion dos sectores
socioecondmicos tradicionais destas areas, especialmente significativo no &mbito agrario rural e indixena, cunha
proliferacion dos cultivos de cannabis.

Coma efecto derivado, a puxanza destes grupos tendeu a traducirse nun aumento significativo dos homicidios,
principalmente debidos a axustes de contas entre bandas, que se ben atépanse bastante focalizados(3), engrosan uns
indices globais pouco experimentados, especialmente no caso costarricense. En Nicaragua, pese a manter unha continua
baixada nos datos de violencia e homicidios durante os Ultimos anos, e mesmo situarse como a zona menos violenta do
istmo, 0s rexistros nas areas mais sensibles —como Bluefields- mdstranse certamente preocupantes. Se no 2012 o indice
nacional era de “13 homicidios por cada 100.000 habitantes, neste municipio elevarianse ata os 447(4),

Pese a este preocupante contexto, e conscientes do risco que supon, resulta necesario resaltar que non nos atopamos
ante unha situacién enquistada e xeneralizada, nin cun escenario de violencia estendido que aflixa ao desenvolvemento
socioecondmico estatal, ao menos coma nos casos do TNC ou México. Sen embargo, deben tomarse as iniciativas
pertinentes mentres a problematica atépese en fase embrionaria, a fin de evitar que a crecente actividade do crime
organizado termine por favorecer a sia penetracion nas institucions publicas e derive en dinamicas xa experimentadas en
paises vecifos.

Cooperacion bilateral: unha senda ineludible

Conscientes do contexto actual e do futurible, resulta loable o esforzo das autoridades estatais no canto de reconducir
unhas relacidons non sempre cordiais e coordinar, de forma bilateral, a estratexia de combate fronte ao cada vez mais
presente crime organizado.

No ultimo encontro, acaecido en Liberia (Costa Rica) o pasado mes de febreiro, e que toma o relevo do primeiro contacto
en Managua (xullo de 2016), avanzouse nun proxecto de colaboracién transfronteiriza e de coordinacién mais fluida. En
primeiro lugar, resaltouse a necesidade de crear vias de intercambio de informacion e intelixencia de forma asidua e a
tempo real -materia pendente no resto da rexién centroamericana e ferramenta fundamental na loita contra actores
armados non estatais— sentando as bases para o desenvolvemento dos mecanismos e canles oportunos.

De igual xeito, estipulouse a realizacion de operaciéns coordinadas entre os corpos e forzas de seguridade de ambos
Estados, especialmente nas areas fronteirizas de Pefias Blancas e Las Tablillas. Estas zonas revisten de especial
importancia ao ser un cruce fronteirizo de enorme afluencia e, consecuentemente, punto utilizado para o tréafico ilicito.
Cabe tamén destacar que nestes operativos conxuntos englébase a loita contra a trata de seres humanos, no referente
aos migrantes internacionais que cruzan a divisoria na ruta cara os EUA.

Tamén resulta interesante a cooperacion no escenario maritimo, que como vimos anteriormente goza de crecente
relevancia. Ao marxe de abrir vias de comunicacion entre operativos navais e de compartir informacion de intelixencia
destinada a interceptacion de alixos, destaca o desenvolvemento de pautas de actuacion coordinadas en areas sensibles,
evitando incidentes entre diferentes axencias e fortalecendo o control e vixilancia naval, tanto na costa caribefia como na
pacifica.

O vindeiro mes de outubro, na nova cimeira prevista entre representantes de ambos paises, avaliarase o éxito das
medidas desenvolvidas ata o de agora e tense previsto a apertura xeneralizada dos mecanismos e canles para o
intercambio fluido de informacién e intelixencia, asi como a extensién dos operativos de seguridade conxuntos e
coordinados.

Sen dubida, a cooperacion de ambolos Estados configura a mellor ferramenta para a loita contra as dinamicas que vefien

padecendo dende os Ultimos anos, mais ainda sendo conscientes de que ante unha problematica transnacional non caben
estratexias e enfoques enquistados en visidns unilaterais. Igualmente, o impulso do didlogo e a apertura de canles de
intercambio de informacioén, asi como a asiduidade no desenvolvemento de estratexias conxuntas, posibilita o
fortalecemento dos lazos de socioculturais e outorga fluidez as relacions interestatais, algo imprescindible dada a
interdependencia existente — a tédolos niveis- entre ambos paises.

Alexandre Rey Parrado,

licenciado en Historia (USC) e estudante no Master “Seguridade, Paz e Conflitos Internacionais” (USC/CESEG),
actualmente realiza practicas no IGADI.

